
Pou Piblikasyon Imedyat: 5 novanm 2012  

GOUVÈNÈ CUOMO ANONSE TÈMINAL RED HOOK AK NEW YORK CONTAINER TE RE-LOUVRI JODI A 

Jodi a, Gouvènè Andrew M. Cuomo te anonse Port Authority of New York & New Jersey te resevwa 
premye bato kago li nan Tèminal Red Hook Container nan Brooklyn maten an. Tèminal New York 
Container ki nan Staten Island te re-louvri jodi a tou, avèk premye bato ki pwograme pou rive madi  
nan aswè. 
 
Debadè yo ap retounen nan travay nan Red Hook pou chaje apeprè 180 tèminal kontenè nan bato 
Conrad S, epitou plis bato pwograme pou rive pandan semèn nan. Travayè yo te retounen nan travay 
tou nan Tèminal New York Container kote Port Authority prevwa premye bato kontenè a ap rive ta madi 
swa, avèk kat (4) lòt bato ki pwograme pou rive nan NYCT pandan semèn nan. 
 
Anplwaye Port Authority, enjenyè yo ak patnè yo ap travay 24 èdtan pa jou pou repare pò yo nan sèvis 
konplè. Yo jwenn pwoblèm ki pa t janm genyen anvan akòz Ouragan Sandy, avèk onn tanpèt la ki pote 
prèske kat (4) pye dlo toupatou nan pò a. Pou kounye a, ekip yo repare wout ki domaje, yo repare anpil 
santèn kontenè bato ki deplase, liy chemennfè ak sistèm elektrik.  
 
Pòt New York yo se yon pwen antre pou youn nan mache ki pi konsantre ak pi aktif nan lemonn. Avèk 
aksè rapid nan gwo sant popilasyon yo, endistri pò nan New York Harbor gen mwayen pou touche 
apeprè 20% popilasyon  Etazini nan mwens pase 8 èdtan. Endistri pò a responsab pou plis pase 269.000 
djòb nan rejyon an.  
 
Nan ane 2011, machandiz prensipal enpòtasyon pò a te gen ladan mèb, bwason ak rad. Valè an dola pou 
tout kago ki te vini nan pò rejyon an te depase $185 milya dola.  

